
KETETSOPELE KA MODULASETULO 

Go ya ka mosele wa hisetori, tsweletso ya dipuo tsa tlholego tsa Seaforika e 
kgotlhetswe ke dikgwetlho tsa dipuo tseo di bakilweng ke go se tsenyeletswe ga 
babuapuo ba bantsho mo tlhabololong ya ditlhangwa/dikwalwa. Direkoto tsa 
nitamiso ya mokwalo wa dipuo tsa Seaforika tse di dirilweng ke baruti ba 
borongwa go tswa kwa Yuropa, ba ba tsereng ditshwetso tse di ka se keng tsa 
fetolwa mabapi le mopeleto wa mafoko a a rileng di bakile dingangisano tse di sa 
feleng, tse di ipoapoeletsang magareng ga baitseanape ba puo. Ka jalo, re filwe 
tirokgolo ya go ka busetsa morago ditshiamololelo tse di neng tsa gobeletsa 
boswa jo jwa dipuo tsa Seaforika mme Boto ya Dipuotsotlhe ya Aforikaborwa 
(PanSALB) e lemogile fa tlhabololo ya dipuo e le tiro e e sa khutleng. Go 
tlaleletsa, mabaka a a ka kwa ntle jaaka khudugo ya dijithale le tsweletso ya 
thekenoloji a tlhodile potlakisetso ya mareo le mokwalo.  

 
PanSALB e laoletswe go tlamela setšhaba le boikarabelo jwa mongwe le 
mongwe ka go busetsa le go boloka/tlhokomela dipuo tsa tlholego le go netefatsa 
tiriso ya dipuo tsotlhe ka tekatekano. Go tlhamaletse gore re tshwanetse go 
tlhabolola dipuo tsotlhe tse di neng di gateletswe ka go timiwa letlotlo la puo la 
naga, mme di tsholediwe go nna tsa botlhokwa le tsa botlhalefi mmogo le go nna 
tsa papatso. Tlhabololo ya mokwalo le nitamiso ya mareo a dipuo tsa tlholego ke 
kgato e e botlhokwa tota mo go atoloseng maitemogelo a botho. Fa e le gore 
dipuo di rwele maikutlo le kgolagano ya botsalano jwa batho gore ba itlhaloganye 
le go tlhaloganya ba bangwe, go raya gore dipuo ke dilo tse di ka kgontshang 
merero e e botlhokwa mo kitlanong ya setšhaba. 

 
Boto e tlhagisa ditebogo tsa boammaaruri mo ditheong tsotlhe tsa PanSALB, tse 
e leng Dikomiti tsa Dipuo tsa Porofense, Makgotla a Bosetšhaba a Puo le Diyuniti 
tsa Bosetšhaba tsa Dithanodi tse di nnileng le seabe mo mokgapheng wa go 
sireletsa le go tsweletsa ditshwanelo tsa puo. Re leboga thata badiri ba 
PanSALB ba ba rulagantseng tiro e. Le fa dipuo di le 11 e le tsona fela tse di 
filweng maemo a semmuso, metseletsele e, e akaretsa dipuo tseo di iseng di 
neelwe ikemelo ya semolaotheo mme di paka gore puo ga e ya tshwanela go 
nna ya semmuso gore e bone tshireletsego. Bopuontsi jo bo tsweletseng bo ruta 
dintlha tsa botlhokwa ka ga seriti sa botho, itshokelano, go akaretsa le 
dipharologano, dintlha tseo tsa botlhokwa, tseo morafe o di tlhokang thata 
gajaana go gaisa pele. Mo maitekong a rona a go busetsa PanSALB mannong, a 
re tsweleleng botlhe go tsamaisiwa ke molao wa maitsholo a bointshasetlhabelo 
ka go neela naga ya rona ditirelo. 

       Dr Tebogo David Maahlamela  
Chairperson, The Pan South African Language Board 

KAEDI YA TIRISO YA BUKANA YA MAREO 
 

1. Lemorago 

Bukana eno e tshotse lemorago la hisetori ya Mokwalotshwano go tswa 
kwa dingwageng tsa maloba. Maikaelelo a bukana eno, ke go  aga 
matantabelo a tsela e puo ya Setswana e e tsamaileng. Seno ke 
kgwetlho e badirisi ba dipuo tsa Sesotho ba e boneng le tsela e ba e 
tsamaileng. Lemorago leno le supetsa mmuisi matsapa a batsogapele 
ba rakaneng le ona mo kagong le tlhamong ya mokwalo le mopeleto 
wa puo ya Setswana. Mokwalo o, o nnile le matsapa mo dipusong tse 
di farologaneng. Mokwalo o tsamaile sekgala sa Aforikaborwa wa 
maloba, Bophuthatswana le Aforikaborwa o mošwa. Kgwetlho eno e 
tswelela le fa morago ga puso e ntšhwa. Ka jalo, maikaelelo a bukana 
eno ke go baya babuisi mo leseding. 

2. Matseno 
 

Bukana eno ke ya ngwaga wa 2018, ke ya magonego a go kwala ka 
tsela e e siameng. Maikaelelomagolo ke nitamiso kgotsa tolamiso ya 
mokwalo. Go tswa mo go yona go lebilwe fela karolo ya melawana. 
Melawana e e ntseng e le teng e okeditswe ke diphetogo tsa puo. 
Bukana eno ga se ya mareo a a kwadilweng mme e ka ga kago le 
mopeleto wa Setswana. Ga se moo o ka fitlhelang mareo mo go yona. 

3. Kaedi 
3.1.   Tiriso 

Kaedi eno, ke mosupatsela wa mopeleto. Ka yona o ka aga le 
go itse tsela ya go peleta. O ka thuswa ke bukana eno go 
peleta mafoko a a iseng a kaiwe mo go yona. Ke 
mosupatsela fela. O ka se fitlhele mafoko ape ntle le dikao. 
Dikao ga di a iphetsa mme ke mokgwa fela wa gore tsela go 
tsewa efe. 

 
3.2. Tsholofelo 

 
Seno ga se bukana ya Thutapuo. Dintlha dingwe ga di 
tlhaloswe ka botlalo gonne seno e le kaedi fela. Mo go yona, 
mmuisi a ka akanya fa go lebetswe dilo dingwe mme go sa 
nna jalo. 

3.3. Ditengwana 
 

Bukana eno ga e kgaleme ka moo Batswana ba buang ka 
gona. E re kaela fela gore fa re kwala, re tshwanetse go kwala 
ka tsela e e tshwanang. Go botlhokwa thata gore badirisi ba 
Setswana mo diradiong le bona ba inaakanye ba bo ba 
goeletse ka puo ya semmuso kgotsa e e kannweng. 

3.4. Mafelo le dipuo tsa Ditokololo 

Badirisi ba lemoswa gore ditokololo tsa Lekgotla leno, di 
akaretsa batho ba ditengwana tse di farologaneng. Batho ba, 
ba tswa     le go tlholega kwa dikgaolong le kwa 
diporofenseng tse di farologaneng. Diporofense tseno, di 
akaretsa, Bokonebophirima, Limpopo, Gauteng, Kapabokone 
le  Mpumalanga.  Ka  jalo, ga go kwa Batswana bangwe ba 
tlogets          weng teng. Setswana se  se kanwang ke sa 
botlhe mme e seng setlhopha se le sengwe. Ditokololo di 
akaretsa baruti, barutabana, batlhatlheledi, bakgaso le 
bakgatlhegedi. 

 
3.5. Ditshwaelo tsa badirisi 

 
Go elwe tlhoko gore, bukana ga e dirwe le go agiwa go beilwe 
maikutlo kwa pele, nnyaya fano go lejwa melawana ya 
thutapuo, fonoloji le dikwalo tsa tlhaeletsano. 

3.6. Maina a Mafelo 
 

Maina a mafelo le go kwalwa ga ona, ga a akaretse mafelo 
otlhe mme ke dikao fela. Molawana o buisiwe sentle gonne 
o tlhalosa gore goreng go ntse jaana le jaana. 

3.7. Melawana 
 

Badirisi ba ele tlhoko gore bukana e, ga e lepalepane le se 
se ka dirwang ke thanodi kgotsa buka ya thutapuo. Badirisi 
ba se solofele ditlhaloso tse di ka bonwang kwa dikwalong 
dingwe. Bukana e lejwe jaaka ya mofuta wa yona mme e 
seng khutshwafatso ya sengwe. 

 
3.8. Medumopuo e e sa tlwaelegang 

 
Bukana e tlaa kaela fela mme e seng go naya dikao tsotlhe. 

3.9. Metswedi 
Badirisi ba tlaa ela tlhoko gore bukana eno e rulagantswe 
ka megopolo le dikakanyo tsa metswedi e e farologaneng e 
e fitlhelwang mo lenaneong la metswedi kwa bokhutlong 
jwa yona. Re lebogela dikakanyo tse re di ungwileng mo 
metsweding e, gonne e thusitse go menagane.  
Barulaganyi  ba  bukana  eno ba lebogela le ditshwaelo tsa 
badirisi ba ba farologaneng ba ba nnileng le seabe mo 
matsholotemosong le mo dikopanong tsa kgothakgothe ya 
Batswana. 

4.  Bokhutlo 
Badirisi ba se ka ba solofela gore bukana eno e ka emela 
thanodi, fonetiki kgotsa bukana ya thutapuo. Ke boikuelo 
jwa bakwadi ba lokwalo lo, gore badirisi ba se ka ba lo buisa 

jaaka e kete ba sekaseka lokwalo lwa thutapuo.Fano go 
lebilwe mokwalo jaaka go lekwa gore o tsepame. A 
melawana e buisiwe ka kelotlhoko, mme e kaya fela jaaka 
e tlhaloswa. 

Batswana tshwaraganang mme lo nne seoposengwe. Emang 
lo godise puo ya lon a. A re direng ka tolamo mme re godise 
puo ya rona. 

MATLHWAI 
 

 Kgatiso e ya borataro (6) ya Melawana ya Mokwalo le Mopeleto ya 
Setswana e tla dingwaga di le lesome morago ga kgatiso   ya 2008.  Kgatiso 
e, e etleeditswe ke Boto ya Dipuotsotlhe ya Aforikaborwa (PanSALB), mme 
Lekgotla la Bosetšhaba la Puo ya Setswana la sekaseka le go tlhabolola 
melao e e teng, la bo la oketsa ka ditlhaelo tse di akaretsang: melao ka ga 
matshwaopuiso, dikhutshwafatso, kwalo ya dikgwedi le dinako le dipalo. 
Maikaelelo a kgatiso e, ke go dirisiwa ke baithuti, barutabana, batlhatlhobi, 
batlhatlheledi ba dikholetšhe tsa thuto le diyunivesithi, baphasalatsi le 
basekaseki ba dikwalo, bafetoledi, batšhomolodi, bagasi le badirisi botlhe fela 
ba puo ya Setswana. Go tserwe matsapa a magolo go tlhabolola le go tlhama 
melao le melawana ya mokwalo le mopeleto go tila ketsaetsego kgotsa go sa 
tlhaloganyesegeng ga ditlhaloso. 

 Tiriso ya kgatiso e, e nolofaditswe ka go e alela lenaneo la diteng. Kwa 
tshimologong go tlhalosiwa hisetori ya tolamiso ya mokwalo le mopeleto mo 
Setswaneng, mefuta le melawana ya ditumanosi le ditumammogo, lenaneo la 
medumopuo ya Setswana, melawana ka ga mathopiwa/maadingwa, melao ya 
matshwaopuiso, melao ka ga dikhutshwafatso, ditlhakakgolo, go kwalwa ga 
dipalo, maina a batho, mafelo, dikgwedi le dinako. Melao le melawana e, e 
tlhomagantswe go ya ka dipalo gore   go nne bonolo go e batla. Molawana o 
mongwe le o mongwe o sedimoswa ka sekao kgotsa dikao tse di maleba gore 
modirisi a tle a kgone go o tlhaloganya botoka le go ikakanyetsa. Bothata jwa 
kgaoganyo le tshwaraganyo ya mafoko bo a rarabololwa.  Ke ka moo go nang 
le karolo e e buang ka ga ntlha e mo kgatisong e. 



  

   
8 

 
Diteng Ditsebe 

 
 

1. Tolamiso ya mokwalo 11 

1.1 Hisetori ka ga tolamiso ya mokwalo le mopeleto 11-14 

2 Mokwalo wa Ditumanosi le ditumammogo 15 
2.1 Ditumanosi 15 
2.1.1 Dikatumanosi 15 

2.2 Ditumammogo 15 

2.2.1 Ditumammogo tsa gale 15 
2.2.2. Ditumammogopedi 16 
2.2.3 Ditumammogo tse di khueditsweng 16 
2.2.4 Ditumammogo tse di poufaditsweng 17 
2.2.5 Ditumammogo tse di nnang dinoko 18 
2.2.6 Ditumammogo tse e seng tsa gale 19 

3 Lenaneo la medumopuo ya Setswana 20 
3.1 Ditumanosi 20 
3.2 Dikatumanosi 20 
3.3 Ditumammogo tse di se nang kodu 20 
3.4 Ditumammogo tse di nang le kodu 20 
3.5 Ditumammogo tse e leng dinoko ka botsona 20 
3.6 Ditumammogo tse di sa tlwaelegang 20 

4. Melawana ya mokwalo le mopeleto 21 
4.1 Melawana ka ga ditumanosi 21 
4.1.1 Ditumanosi tse di tswetsweng go se nene 21 
4.1.2 Ditumanosi jaaka marefosi 21 
4.1.3 Tlogelo ya ditumanosi 22 
4.1.4 Tlhagelelo ya tumanosipedi 22 
4.2 Melawana ka ga dikatumanosi 23 
4.2.1 Tiriso ya sekatumanosi w 23 



  

   
9 

4.2.2  Tiriso ya sekatumanosi y 24 
4.3   Marefosi a mangwe a a tlisang ketsaetsego 25 

 
4.3.1 Lerefosi la tengwana 25 
4.3.2 Lesupi la maemo a ntlha 25 

4.4 Melawana ka ga ditumammogo 25 
4.4.1 Thefosanyo ya ditumammogo 25 
4.4.1.1 Thefosanyo ya f, g le h 25 
4.4.1.2 Thefosanyo ya s, le š 26 
4.4.1.3 Thefosanyo ya ts, le tš 27 
4.4.1.4 Thefosanyo ya tsh, le tšh 27 
4.4.1.5 Thefosanyo ya fš,fy š le šw 27 
4.4.1.6 Thefosanyo ya pš, py tš le tšw 28 

4.4.1.7 Thefosanyo ya pšh, phy, tšh le tšhw 28 

4.4.1.8 Thefosanyo ya bj, by, jw le boj 28 
4.4.2 Khutshwafatso ya setlhopha sa marui 29 
4.4.3 Khuetso 29 
4.4.4 Melawana ya mainatswako 30 
4.5 Melawana ka ga mathopiwa/maadingwa 30 
4.5.1 Nyalanyo ya mopeleto le fonoloji 30 
4.5.2 Nyalanyo ya mareo a boditšhaba le sebopego sa phetolelo 

ya Setswana 31 
4.6 Melawana ya kgaoganyo le  tshwaraganyo ya ditlhopha tsa 

mafoko 32 

4.6.1 Setlhopha sa mafoko a letiro 32 
4.6.2 Setlhopha sa mafoko a a tlhalosang 33 
4.6.3 Setlhopha sa mafoko a a kopanyang 34 
4.6.4 Setlhopha sa mafoko a a supang thuo 34 
4.6.5 Setlhopha sa mafoko a a tlhaolang 34 
4.7 Melawana ka ga dipopo tse dingwe tse di farologaneng 34-35 

 
5. Melawana ya matshwaopuiso         36-38 

6. Melawana ka ga tiriso ya ditlhakakgolo 39 
7. Melawana ka ga dikhutshwafatso                                            40 



  

   
10 

7.1 Kwalo ya ditlhaka tsa ntlha                                                          40 
7.2 Popo ya diakeronimi                                                                    41 
7.3 Thipo ya mafoko                                                                          42 

4. Melawana ya go kwalwa ga dipalo                                            43 

5. Melawana ya go kwalwa ga maina a batho, mafelo, 
dikgwedi le dinako                                                                     44 

5.1 Melawana ya go kwalwa ga maina a batho                                 44 
5.2 Melawana ya go kwalwa ga maina a mafelo                               44 
5.3 Melawana ya go kwalwa ga maina a dikgwedi                            45 
5.4 Melawana ya go kwalwa ga maina a dinako                          46-47 

6. Metswedi                                                                                      48 



  

11  

1. TOLAMISO YA MOKWALO 
 

Ka katlanegiso ya Lekgotla la Bosetšhaba la Puo ya Setswana, Boto ya 
Dipuotsotlhe ya Aforikaborwa (PanSALB) e amogetse melawana ya mokwalo le 
mopeleto e e kwadilweng mo bukaneng e, go dirisiwa mo dikolong tsotlhe go 
kgabaganya Rephaboleki ya Aforikaborwa kwa Setswana se rutwang kgotsa se 
dirisiwang teng jaaka puo ya go ruta le jaaka puo ya semmuso. 

1.1 Hisetori ka ga tolamiso ya mokwalo le mopeleto 

Gongwe letlha le le siameng la go simolola tlhotlhomiso e khutshwane ya 
melawana ya mopeleto ya Setswana ke 1930, fa maikaelelo e ne e sa ntse e le 
kopanyo le tlhofofatso ya mopeleto wa Dipuo tsa Sesotho. Mafoko a a latelang a 
ne a kwalwa go ya ka mopeleto o o atlanegisitsweng wa nako eo. 

 
Setswana Sepedi 

 (somewhere)  (moon) 
tholetsa (raise) elet a (advice) 

 (descend up)  against) 
erile (it came to pass) t aka (mine) 
santse (it still)  you) 
kefa (thereupon) lefao (there too) 

Tiriso ya matshwao a sefonetiki e ne ya tlisa kopanyo ya mopeleto, mme e seng 
tlhofofatso ya ona. Bothata jo jwa thulaganyo e e amogetsweng ya ditumammogo 
le ditumanosi, ditumammogopedi le ditumammogotharo, jalojalo, gammogo le 
bothata jwa kgaoganyo ya mafoko, bo ne jwa akaretsa dikakanyo tsa baithuti 
gore gompieno ea go nela e a go nela [e a xo 

 gore kapi e dirisiwa fela mo mokwalong wa saense kgotsa 
bonetetshi le fa go ka bontshang ketsaetsego). 

 
Setswana se fetile maemo a, a go fedisa modumopuo [x] le go o emisetsa ka g 
ka bonako go na le Sepedi. Ke fa go latela khonferense ya baemedi e e neng  
ya tshwarelwa kwa Johannesburg ka Moranang 1937, e e neng ya dira gore 
Mop. GP Lestrade a gatise A Practical Orthography of Tswana ka la 28 
Moranang 1937, mme ya baka phisegelo e kgolo mo bathong. Ka  
bokhutshwane mopeleto wa 1937 o emela phapogo ya Setswana go tswa mo 
mopeletong o o tlhakanetsweng wa Setswana le Sepedi. 

 
Ka ngwaga wa 1947, Lefapha la Thuto la Teransefala le ne la tsaya matsapa 
gape a go kopanya mepeleto, mme se, se ne sa baka gore go tshwarwe 
Khonferense ya Ntlo ya Somerset mo kgweding ya Tlhakole 1947, e kwa go yona 
go neng ga dumelanwa ka ga  diphetogo tse dintsi. Melawana e ya mopeleto e 
ne ya tlhabololwa morago ke Komitipotlana ya Mopeleto ya Boto ya Dipuo tsa 
Sesotho kwa dipitsong tsa yona tsa 5 Phatwe 1949, 29 Lwetse 1949, le kwa go 
tse dingwe tse di neng tsa latela, mme ya konosediwa ka la 20 Diphalane 1950. 
Kopanyo ya mepeleto ga e a ka ya kgotsofatsa beng ba dipuo mabapi le 
mopeleto gammogo le mareo. Ka moo, mo ngwageng wa 1960, Lefapha la 

Thuto ya Bantsho le ne  la letlelela setlhopha se sengwe le se sengwe sa puo 
go itlhamela lekgotlana la sona la puo. Mor. W Jensen, Motlhatlhobi wa Thuto, 
yo o sa leng a kgaratlha le mathata a puo go tloga ka Khonferense ya Ntlo ya 
Somerset le fa a ne a emetse Sesotho sa Borwa, o ne a nna Modulasetulo wa 
Lekgotlana la Puo ya Setswana. Tiro ya lekgotlana le mo dingwageng tse tharo, 
e nnile gona go kgaratlhela gore puo nngwe le nngwe e nne le komiti e e le 
tsamaisang le go le laola. 

 
Ka kgwedi ya Lwetse, 1963, ke fa go tlhangwa Komiti ya ntlha ya Puo ya 
Setswana, mme yona e bopilwe ka ditokololo tse di latelang, e leng borre: 

 
W Jensen: Motlhatlhobi wa dikolo 

(Modulasetulo) 
GJ Rousseau: Motlhatlhobi wa dikolo 

(Motlatsamodulasetulo) 
DP Moloto: Mookamedi wa Puo 
PAP Mampie: Motlhatlhobipotlana wa dikolo 
Moruti O  Moemedi wa Mokgatlho wa 

Beibele wa Borithani le dinaga tsa 
Boditšhaba 

ES Moloto: Motlhatlhobipotlana wa dikolo 
JMB Ditlhage: Moemedi wa Barutabana, Kgaolo ya 

Lehurutshe 
WBS Letlhaku: Moemedi wa Barutabana, Kgaolo ya 

Borolong 
AA Tlhoaele: Moemedi wa Radio Bantu (SABC) 

Komiti e, e diretse dipuo tsa Sesotho go le gontsi. Nngwe ya ditiro tse dikgolo 
tsa yona e nnile tlhagiso ya dibukana tsa Melawana ya Mopeleto le Mokwalo ya 
1 le 2. 

 

Mo dingwageng tsa 1963 go fitlha ka 1968, W Jensen e ne e ntse e le ena 
modulasetulo, mme a tlhokometse tsweletsopele ya dipuo. Nngwe ya ditiro tse 
di dirilweng ke komiti e, e nnile go tlhabolola le go ntšhwafatsa Bukana ya 
Melawana ya Mopeleto le Mareo ya bo 2 gona ka 1968. Tshwetso ya gore 
puo nngwe le nngwe ya Sesotho e itsamaisetswe ke beng, e ne ya tlisa 
diphetogo tse di mosola mme mo sebakeng se sekhutshwane, komiti ya 
boJensen ya bo e tlhangwa sešwa. 

 
Ka 1969 go ya go 1970 Komiti e e tlhamilweng e, e ne ya etelelwa pele ke 
modulasetulo Mop. ES Moloto, mme go tloga foo, thuto le tlhabololo ya mokwalo 
le mopeleto wa Setswana tsa tlogelwa mo diatleng tsa Batswana ka bobona. Ke 
ka moo le mo bukaneng e, go tlhagisitsweng maiteko a bona Batswana tebang 
le go tlhabolola le go tlhagisa gape dibukana tsa melawana ya mepeleto. Go 
tloga ka nako eo, bodulasetulo jwa Dikomiti kgotsa Makgotla a Puo a a neng a 
latela, bo ne ba latelana jaana: 
 

1971 – 1975:   PAP Mampie 

Ka nako ya ga Rre Mampie ka 1972, ke fa go tlhagisiwa Bukana ya Melawana 
ya Mopeleto le Mareo ya bo3, jaaka e le tlhabololo ya Bukana ya bo 2. 

1976 – 1977:  DP Moloto 

Go tloga ka 1978 Komiti ya Puo ya Setswana ya fetoga go nna Boto ya Puo ya 
Setswana ka fa tlase ga boeteledipele jwa ga DP Moloto. 

1978 – 1982:  DP Moloto 

1983 – 1987:  JMB Ditlhage 

Ka ntlha ya kgolo le tswelelopele ya puo, go ne ga bonwa go le botoka go 
tlhabolola Bukana ya bo3 gore mareo mo go yona a lepalepane le diphetogo.  
Ka jalo, ka 1986, ke fa Boto ya Puo ya Setswana e tlhoma komitipotlana gore e 
tshwaragane le go tlhabolola ketapele gammogo le melawana ya Bukana ya bo 
3. 

1988 – 1990:  JE Setshedi 

Ke ka yona paka e, ka 1988, e Boto ya Puo ya Setswana e golotseng kgatiso ya 
Bukana ya Melawana ya Mokwalo, Mopeleto le Mareo ya bo 4 morago ga go 
tlhabolola ya bo3. 

1991 –2010:   MD Mothoagae 

Ga go tiro e e bonalang e e dirilweng mo dingwageng tsa 1991 – 1994. Lekgotla 
le ne le dira sengwe le sengwe. Mo ngwageng wa 1994, Boto ya Puo ya 
Setswana e ne ya phatlaladiwa fa go tlhangwa Aforikaborwa o mošwa, mme 
morago ga foo ga latela dingwaga tse supa tse di neng di tshosetsa puo ya 
Setswana ka e ne e tlhoka baedibedi le baetlhokomedi ba semmuso. Mo 
sebakeng se, go phasaladitswe dibuka di le dintsi tse di sa sekasekiwang, mme 
dingwe tsa tsona di phephetha ka diphoso tsa mopeleto. 

 

Ka ngwaga wa 2001, Boto ya Dipuotsotlhe ya Aforikaborwa (PanSALB), go ya ka 
ditlhokego le dikaelo tsa Karolo 6 ya Molaotheo wa Naga (Molao 108 wa 1996), 
la tlhamela puo nngwe le nngwe ya semmuso lekgotla la bengpuo le le tlaa e 
tlhokomelang ka go dibela le go nitamisa mokwalo wa yona. Ke ka ona ngwaga oo 
go tlhamilweng sešwa Lekgotla la Bosetšhaba la Puo ya Setswana (LBPS kgotsa 
SETNLB e e emetseng Setswana National Language Body). Modulasetulo wa 
ntlha wa Lekgotla la Bosetšhaba la Puo ya Setswana yo mošwa ya nna Rre MD 
Mothoagae ka 2001. Ka fa tlase ga Lekgotla le, ga tlhangwa dikomitipotlana tse 
di akaretsang Komitipotlana ya Tolamiso ya Mokwalo e bopiwa ke moepapitso 
Moporofesara PM Sebate, Rre JWP Mashike le Mme OK Chikane. Mo ngwageng 
wa 2004 ditokololo tse di latelang; Rre JWP Mashike, Rre DMG Sekeleko, Rre 
GB Mareme, Mme TL Tsambo mmogo le Modulasetulo wa Lekgotla La 
Bosetšhaba la Puo ya Setswana Rre MD Mothoagae le mokwaledi wa Lekgotla 
Rre OJ Mokakale (ka thuso ya setheo sa SEFALA), ka fa tlase ga boepapitso jwa 
ga  Mop. PM Sebate, di ne tsa tlhabolola melawana ya mopeleto ya puo  ya 
Setswana. A ke matsapa a a tswelelang a go tlhabolola mopeleto wa puo   ya 
Setswana gore kwa bokhutlong puo ya Setswana e nne le serodumo se se 

tshwanang le sa dipuo tsa Seesimane le Seaforikanse. 
 
Ka  jalo, melawana  ya  mokwalo  le mopeleto e e  kwadilweng mo  bukaneng  e, 
ke matsapa le maiteko a a tsweletseng a dingwaga a Batswana ba mono 
Aforikaborwa ka bobona. Komitipotlana e ne e kaelwa le go kgwiwa dikgaba ke 
Lekgotla lotlhe la ditokololo tse di latelang; Rre MD Mothoagae, (Modulasetulo), 
Mme MC Thubisi, (Motlatsamodulasetulo), OJ Mokakale, (Mokwaledi) Mop. PM 
Sebate, Ngaka BM Malefo, Rre JWP Mashike, Rre DMG Sekeleko, Mme OK 
Chikane, Mme TL Tsambo, Rre JL Dire, Rre DT Ditaunyane, Rre MA Sebogwa, 
Rre GB Mareme, Bišopo DP Ramokoka, Kgosi BLMI Motsatsi. 

ELA TLHOKO: Ka ntlha ya go sutasutisiwa ga dilo tse e neng e le dithoto 
tsa Boto ya Puo ya Setswana go tswa kwa dikantorong tsa Puso tsa 
Garona, ditlankana di le dintsi di latlhegile, mme maina a ditokololo tsa 
dikomiti tsa pele ga komiti e e fa godimo a latlhegile le dithoto tseo. 

2010 – gajaana:  MC Thubisi 

Morago ga go phatlaladiwa ga Boto ya Puo ya Setswana, puso e ntšhwa ya 
Aforikaborwa e ne ya tlhama Boto ya Dipuotsotlhe ya Aforikaborwa (PanSALB) 
ka 1995. Boto e, e emetse dipuo tsotlhe tse di buiwang mo Aforikaborwa. 

 
Ka fa tlase ga Setheo se, Setswana se emetswe ke Lekgotla la Bosetšhaba la  
Puo ya Setswana (SETNLB), le modulasetulo wa lona e leng Mme MC Thubisi 
e bong mosadi wa ntlhantlha go nna modulasetulo, mme motlatsamodulasetulo 
ya nna Rre JWP Mashike. Ka fa tlase ga Lekgotla le, go na le Komiti ya 
Setegeniki ya Mokwalo, Mopeleto le Mareo a Setswana, ka fa tlase ga 
boeteledipele jwa ga Mop. PM Sebate jaaka moepapitso. Ditokololo tse dingwe 
tsa Komitipotlana e, ke Borre JWP Mashike, GB Mareme, MP Rakgokong, MD 
Mothoagae mme mokwaledi e le Rre OJ Mokakale. 

 
Ka ngwaga wa 2008, Komiti e ya Setegeniki e ne ya golola Melawana ya 
Mokwalo le Mopeleto wa Setswana. Bukana e ya Melawana ya Mokwalo le 
Mopeleto wa Setswana, e ne e le tlhabololo ya melawana ya mopeleto ya 2004, 
mme phetogo  e nngwe gape e le gore ga e akaretse mareo jaaka mo 
dibukaneng tse di neng di golotswe pele ga yona. 
 

Ka ngwaga wa 2018, Komiti e ya Setegeniki ya Mokwalo, Mopeleto le Mareo a 
Setswana ya tlhabolola bukana e gape, e ntse e le ka fa tlase ga boeteledipele 
ba ga Mop. PM Sebate jaaka moepapitso. Ditokololo tse dingwe tsa Komiti e le 
Borre JWP Mashike, GB Mareme, MP Rakgokong, GB Phuti le WP Manana, 
Molaodi wa PanSALB wa Porofense ya Bokonebophirima, mme mokwaledi e le 
Mme BR Ntehelang mmogo le Modulasetulo wa Lekgotla e bong Mme MC 
Thubisi. 

2. MOKWALO WA DITUMANOSI LE DITUMAMMOGO 
 
2.1. Ditumanosi 

Go dirilwe tshiamelo ya matshwao a le matlhano a ditumanosi, a a nang 
le dipharologantsho di le robongwe tse di farologaneng tsa kutlo: 

 
a jaaka mo go aga, araba 
e jaaka mo go lema, leeba 
ê jaaka mo go rêma, lêma (jaaka, ngwana) 

rêmile, lêmile 
i jaaka mo go phiri, tshitshiri 

ô jaaka mo go phôlôgôlô, tôrông 
o jaaka mo go motho, pholo 
u jaaka mo go khudu, pududu 

Ela tlhoko: Letshwao la tlhoro (^) mo godimo ga ditumanosi e le o, le 
tshwanetse go dirisiwa ka gale mo dikwalong tsa bonetetshi jaaka 
tsa thutapuo le dithanodi gonne jaaka dibuka tsa kaelo, di 
tshwanetse go supa kapodiso kana tumiso ka nepagalo. Mo 
dikwalong tse e seng tsa bonetetshi, jaaka dipadiso, dipadi, 
jalojalo, kapi e tshwanetse go dirisiwa fela fa go ka nnang 
ketsaetsego teng le mo mafokong a a farologaneng a a nang le 
mopeleto o o tshwanang, kgotsa gongwe fa totobalo ya bokao e 
batlang go tlhagisiwa. Mafoko a a latelang ke dikao tsa mafoko a a 
ka nnang a tlhoka go farologanngwa ka tiriso ya kapi: 

 
pholo, phôlô, pholô,lema, lêma noka, nôka, tshela, tshêla 

 
2.1.1 Dikatumanosi 

w jaaka mo go wena, bolawa 
y jaaka mo go yo, ya 

 
2.2   Ditumammogo 

2.2.1 Ditumammogo tsa gale 
 

b jaaka mo go bala, boba, bua 
d jaaka mo go duba, didiba, 
f modumo ƒ jaaka mo go sefofu, fofa, 

 

g fufulêlwa g jaaka mo go gagaba, gôga, 
gagoga 

 
Ela tlhoko: Modumo o wa bofelo o supiwa ka [x] mo mokwalong wa 

Sefonetiki. 

Letshwao la x le tlaa dirisediwa gape modumo wa kakato wa tumatlhaamarama 
jaaka mo go nxanxae o o neng o ntse o sa tsenngwa mo medumopuong ya 
Setswana. 

h jaaka mo go huhumêla, huduga, sehuba 
 

   Ela tlhoko: Modumo wa h o dirisiwa gape go supa khuetso, jaaka, 
thota, khudu. 

j jaaka mo go ja, dijo, moji 
 

k jaaka mo go kae, kae, lekêkê 
l jaaka mo go leleme, lebelo, lalela 
m jaaka mo go momona, mamalala, momara 
n jaaka mo go nonofa, nôna, nona 
p jaaka mo go papadi, pula, pôô 
r jaaka mo go ruruga, ruri, rara 
s jaaka mo go sôsôbana, sesô, sisibala 
t jaaka mo go tatamala, tatalala, têtêsêla 

 
2.2.2 Ditumammogopedi 

kg jaaka mo go kgakgatha, makgakga , kgêkgêtha. 

Ela tlhoko: Modumo o kg, go ya ka fonetiki totatota ke modumokhuetso [kxh]. 
Le gale ga go tlhokege go supa khuetso ka h ka gonne ga go 
modumo ope o o dumelanang nao o o sa khuediweng o o ka 
tlhakatlhakanngwang nao. 

  kh jaaka mo go khudu, khukhutha, khiba 
ng jaaka mo go ngaka, sengaka, 
ny jaaka mo go nyala, lenyalo 
ph  jaaka mo go phupu, phophotha, phiri 
th   jaaka mo go thaba, thotha,thathasela 
tl      jaaka mo go tlala, tlou, seatla 
ts      jaaka mo go tsêbê, motse, setsênwa 
tš      jaaka mo go tšale, ntšogôtlhô 

 
2.2.3 Ditumammogo tse di khueditsweng   

kh jaaka mo go khudu, khukhutha,khiba 
ph jaaka mo go phupu, phophotha, phiri; 
th aaka mo go thaba, thotha, thathasela 
tlh jaaka mo go tlhatloga, tlhase, tlhotlhora; 
tsh jaaka mo go tshipi, tshêphê, tshêkô 
tšh jaaka mo go tšhelete, tšhatšhama, tšhotlha 

Ela tlhoko: (i) Modumo o o umakilweng la bofelo ga o a 

tshwanela go tlhola o dirisiwa mo marefosing a tengwana jaaka tšhoga pele e 
ne e le choga), tšhuba e pele e neng e le chuba). 
Mafoko a, a kwalwa ka tsh otlhe jaaka tshoga le tshuba. 

(ii) Ditumammogo tse di umakilweng fa godimo ke mefuta e e khuediwang ya k,         
p, t, tl, ts, tš ka tatelano. Khuetso jaanonge supiwa ka tlhomamo ka h, e 
kwalwa fa morago ga letshwao le le emelang modumo o o sa khuediweng, 
kwa ntle ga mo lebakeng la kg o tota e leng modumo o o khuediwang. 

2.2.4 Ditumammogo tse di poufaditsweng 

(a) Tse di sa khuediweng 
 

gw jaaka mo go gwasa 
hw jaaka mo go hwidihwidi 
jw jaaka mo go rojwa 
kw jaaka mo go kwala 
lw jaaka mo go lwala 
nw jaaka mo go nwêla 
ngw jaaka mo go ngwêtsi 
rw jaaka mo go rwala 
sw jaaka mo go swatola 
tlw jaaka mo go utlwa 
šw jaaka mo go lešwa (tirwa ya lefa ) 

 
Ela tlhoko: Marefosi a tengwana shwatola / šwatola ga a tlhole a amogelwa, 

mme go amogelwa swatola. Lerefosi la tengwana lefsa ga le 
amogelesege mme go amogelwa lešwa le lefiwa. 

tsw jaaka mo go tswa 
tšw jaaka mo go tshetšwa (tirwa ya tshepa) 

Ela tlhoko: Lerefosi la tengwana tshepša ga le amogelwe, mme tshepiwa le 
tshetšwa di a amogelesega. 

tw jaaka mo go twanya 
zw jaaka mo go zwing 

 
(b) Tse di khuediwang 

kgw jaaka mo go mokgwasa 
thw jaaka mo go thwala 
tlhw jaaka mo go tlhwaya 
tshw jaaka mo go tshwaya 
tšhw jaaka mo go tšhwêtla 

Ela tlhoko: Modumo o o umakilweng la bofelo mo go (b) o dirisiwa gotlhe mo 
tlhamong ya tirwa ya madiri a a felelang ka pha, jaaka:- 
Tlhopha > tlhôtšhwa, ke lerefosi, fela jaaka tlhôphiwa e letlelelwa, mme pšh 
(w) yona e sa letlelelwe gotlhelele. 

2.2.5. Ditumammogo tse di nnang dinoko 

Ditumammogo tse l, m, n, ng, ny, le r di ka nna tsa nna dinoko ka botsona. 

(a) Noko l e tlhagelela fela fa pele ga l e nngwe, jaaka mo go l- lere, l-loto. 

Ela tlhoko: Se, se diragala fela mo mafokong a a fetoletsweng ka fonoloji. 
Molawana wa go tlogela tumanosi fa gare ga bol ba babedi o tlhagelela ka fa 
tlase ga tema ya 34.1.4 

 
(b) Noko r e tlhagelela fela fa pele ga r o mongwe, jaaka mo go r-ra 

kgotsa r-remogolo 
 

(c) Noko m e tlhagelela fa pele ga m e nngwe, jaaka mo go m- mala, 
 m-mele, m-ma fa pele ga tumammogo e nngwe, jaaka mo go m-fapha, 
m-pa, m-pha 

(d) Noko n: 
(i) fa pele ga n e nngwe, jaaka mo go n-na, n-nakê, mo-n-na 
(ii) fa pele ga tumammogo e nngwe, jaaka mo go n-ce- n-cence!  

n- jalêlê, n-ta 
 

(e) Noko ny  fa pele ga ny wa tumanko wa tumagalapa, o emelwa ke n 
jaaka mo go: 

n - nyatsa > nnyatsa 
bojannye (boja-n-nye mo bojannye) nnyennye 

 
(f) (i) Noko ng fa pele ga ng ya tumanko ya tumatengwana, e 

emelwa ke n jaaka mo go: 
n – ngapa > nngapa 
n - ngwe > nngwe 
fenngwa > fê-n-ngwa (mo mokgweng wa tirwa) 

(ii) Kwa bofelong jwa lefoko, ng wa tumanko wa 
tumatengwana ke noko, jaaka mo go: 

le-ng > leng 
te-ng > teng 
e-ng > eng. 

2.2.5 Ditumammogo tse e seng tsa ka gale 
 

Go dumelanwe go tsenya ditumammogo v, c, x, q le z mo alefabeteng ya 
Setswana, go emela medumo e e rileng e e sa tlwaelegang, e pele e neng e sa 
amogelwa, mme e tlhagelela thata mo maetsing le mo malatlhelweng. Gape, 
medumopuo e, gammogo le yotlhe e mengwe e e teng go dirisediwa go kwala 
maina a seeng le mafoko a a ka nnang a tlhokega mo bokaong jwa Setswana, 
jaaka go kwadilwe fa tlase, e tlaa amogelwa. 

 
Medumopuo, [v], [c], [x] le [q] jaanong e tlaa dirisiwa jaaka mo dipuong tsa 
Sekone (Nguni) go emela medumokakato e meraro, jaaka:- 

nce-nce-nce (modumo wa tshupanako kgotsa tleloko) 

Mocumi (leina kgotsa sefane sa motho) 

nxae  (maitshwarelo) 

    nxanxae (tlhagiso ya maikutlo a kutlwelobotlhoko) 

qô – qô – qô – (go bitsa dikgogo) 
mnqwa – (tatso ya botlha kgotsa botshe) 
vum vum vuuum (modumo wa sejanaga fa o gata mafura) 

Mengwe ya medumo e e seng ya gale e z 

zwii! (Modumo wa lebelo la letlapa le le konopiwang) 

zipi, zolo, lezulu, zinki 

zwing! (Modumo wa monang) 

zwii (Modumo wa seme kana sebepi fa se kgadikanngwa) 

- Mathopiwa kgotsa maadingwa a mangwe a a nang le modumo 
v jaaka: thelevišene 

- vidio 

- vene 

- yunivesithi 

3. LENANEO LA MEDUMOPUO YA SETSWANA 
 

Le fa mo ditemeng tsa pele (Sepedi le Sesotho), medumopuo e tlhagisitswe ka 
mokgwa o o bonolo o o seng wa saense, lenaneo le le latelang le aroganya 
medumopuo ka bokhutshwane mo ditlhopheng tsa saense kgotsa bonetetshi 
gore di nne le mosola mo baithuting ba ba tsweletseng pele thata. 

             Karologanyo ya sefonetiki     Setswana 
 

3.1 Ditumanosi i, e, ê, a, o, ô, u 
 

3.2 Dikatumanosi    w, y 

3.3 Ditumammogo tse di se nang kodu 
 

* Ditumathunya p, t, k, le tl 

* Ditumakhuetso ph, th, kh 

* Ditumagwasa f, s, š, g, h 

* Ditumakgwasa kg, tlh, tsh, tšh 
 

3.4 Ditumammogo tse di nang le kodu 

* Ditumanko m, n, ng, ny 

* Tsele le tsele 
 

* Ditumathunya b 
d 

* Tumagwasa j 
* Tumatlhaamarama l 
* Tumammogo e e r 

rorang 
 

3.5 Ditumammogo tse e leng dinoko ka botsona (tse di bopang dinoko) 

Noko m m- > m-pa 
Noko n n- > n-ta 
Noko ny n- > n-nya-tsa 

Noko ng n-, -ng > n-ku; mo-e-ng 
Noko l l > l-le-re, l-lo-ri. 
Noko r r  > r-rê 

3.6 Ditumammogo tse di sa tlwaelegang: c, nc, x, nx, z, v 
 



  

21  

4. MELAWANA YA MOKWALO LE MOPELETO 
 

Ela tlhoko: Kapi e dirisiwa mo melawaneng e ka maikaelelo a tshedimosetso. 

4.1. Melawana ka ga ditumanosi 
 

4.1.1. Ditumanosi tse di tswetsweng go se nene e le o: 
 

Le fa ditumanosi tse di tswetsweng fa pele go se nene, e le o ka dinako tse 
dingwe di tsholelediwa go ya go i le u ka tatelano mo puong, ditumanosi tse di 
tshwanetse go tlogelwa e ntse e le e le o gotlhe mo mokwalong , jaaka mo go: 

feta > fetile mme e seng fitile 
lefatshe > lefatsheng mme e seng lefatshing 
lefa > lefisa mme e seng lifisa senya > 
sesenyi mme e seng sisinyi loma > 
lomile mme e seng lumile 
pelo > pelong mme e seng pelung kgotsa pedung 
roma > romile mme e seng rumile moromi mme e 
seng 

morumi 
ntlo > ntlong mme e seng ntlung kgotsa tlung 

4.1.2. Ditumanosi jaaka marefosi 

 
(a) Mo mabakeng a mangwe fa ditumanosi e le i e le marefosi, tumanosi e 

e tlhomameng thata i e tshwanetse go dirisiwa, sekao:- 
ruri/rure > ruri 
mêtsi/mêtse > mêtsi 
bupi/bupe/bopi > bopi 
gaufi/gaufe > gaufi 
senônnôri/senônnôre > senônnôri 

 
(b) Mo mabakeng a mangwe fa ditumanosi o le u e le marefosi, 

tumanosi o e kaiwa e le sebopego se se tlhomameng. sekao- 

podi/pudi > podi 
photi/phuti > photi 
serepodi/serepudi > serepodi 

 
   Ela tlhoko: Fa tumanosi ya noko ya bofelo e le i mme e etelelwa pele ke noko 

e e nang le tumanosigare o, tumanosi e 
                      utlwala jaaka u. 
 

(c)  Mo mabakeng a mangwe fa ditumanosi e le i e le marefosi, 
tumanosi e e kaiwa e le sebopego se se tlhomameng. sekao 

mosepedi/mosepidi > mosepedi (go tswa mo go sepela) 
matshediso/matshidiso > matshediso (go tswa mo go tshedisa) 
molefi/molifi > molefi (go tswa mo go lefa) 

4.1.3. Tlogelo ya ditumanosi 

Tlogelo ya ditumanosi, a, e, o fa gare ga dil ga e a letlelelwa mo 
mokwalong o o tlhomameng, sekao:- 

 
Falla > falala sefolletse > sefololetse 
Ralla > ralala kgotelle > kgotelele 
Sellô > selelô sellega > selelega 
Llêla > lelela mollo > molelo 
Simolla > simolola sellallane > selelalelane 
Lesokolla >lesokolela 

 
Seno se diragala fela mo mafokong a lotso lwa Setswana. Mo 
mathopiweng/maadingweng molawana o ga o a nna jalo 

Dikao: lloto 
lliki 

llori 
 

4.1.4. Tlhagelelo ya tumanosipedi 
 

(a) Tumanosipedi e tlhagelela fa tlhogo e latelwa ke kutu e e simololang 
ka tumanosi e e tshwanang le ya tlhogo, sekao:- 

maano < leano (maano) 
boôtswa < seôtswa (boôtswa) 

 
(b) Tumanosipedi e tlhagelela fa e utlwala sentle gabedi mo e leng gore e 

dirisiwa gangwe go ka fetola bokao kgotsa boleng jwa tumanosi thata, 
sekao:- 

reetsa mme e seng rêtsa (ga go lefoko) 
jaana mme e seng jana (go jana) 
jaanong mme e seng janong (ga go lefoko) 
fapaana mme e seng go fapana (fapana ka sefapo) 
seeleele mme e seng selele(ga go lefoko) 

 
(c) Tumanosipedi e tlhagelela fa tumammogo e e fa gare ga g kgotsa h kgotsa 

f kgotsa sekatumanosi w kgotsa y, e tlogelwa, sekao:- 
 

lee mme e seng lehe/leye 
tiilê mme e seng tiyilê 
siilê mme e seng siyilê 
fôô mme e seng fôhô/fôgô/fôwo 
pôô mme e seng pôgô/pôhô/ pôwo; 

(d) Tumanosipedi e tlhagelela fa e utlwala gabedi kgotsa e le telele, jaaka 
mo poping ya pakatlang. Ka jalo, go tloga jaanong e tshwanetse go 
kwalwa ka boa ba babedi, jaana, tlaa, sekao:- 

Ke tlaa go bona 
Ke tlaa tla ka moso 

 
(e) Tumanosipedi e tlhagelela mo madiring a a nokonngwe fa a dirisiwa mo 

modirisotaelong, mme a wa bofelo o a boelediwa. 
 

Sekao:-nwa > nwaa 
sa > saa 
ga > gaa 
lwa > lwaa 
ja > jaa 

tswa > tswaa 

4.2. Melawana ka ga dikatumanosi 

4.2.1. Tiriso ya sekatumanosi w 
 

Mo mabakeng a mangwe dikatumanosi di ka dirisiwa botlhaswa. Ka jalo 
go elwe tlhoko tiriso e e latelang ya dikatumanosi: 

 
(a) Sekatumanosi w se tshwanetse go dirisiwa le ditumammogo tsotlhe tse di 

poufaditsweng go supa poufatso ya kwa morago, e seng jalo le ditumanosi 
tsotlhe, fa bokao jwa sona bo sa belaetseng, sekao:- 

kwa (kwa) 
nwa (nwa) 
swa (swa). 

Ela tlhoko: Fa poufatso ya tirwa e sa belaetse, sekatumanosi w se 
tshwanetse go nna se le teng, sekao: - 

šebiwa mme e seng sheba 
tlhôtšhwa mme e seng tlhôpha 
ratwa mme e seng rata 
longwa mme e seng loma 
têwa mme e seng tea 
ga twe mme e seng ga te (e le tira mme e seng tirwa mo 
thutapuong) 

(b) Sekatumanosi w se tshwanetse go tsholwa mo mabakeng a mo go ona kutu e 
poufaditsweng sentle le fa kapodiso e nngwe e e itsiweng e se yo, 

mme tlogelo ya sona e ka baka lefoko le le sa itsiweng, sekao:- 
 

mo-wá (mowa bontsi mewa) 
segáwa (mofuta wa tlhaga), 
nàwa (nawa) 
mò-wà (mòwà) 

 
(c) Fa ditumanosi tse di mabapi di latelana jaana e, é, i ,o, ó, u kgotsa a, 

tumammogo g, f kgotsa h, sekatumanosi w, kgotsa y ga di a tshwanela go 
tsenngwa fa gare ga ditumanosi, sekao:- 

 
seeleele, selei (selei) mme e seng seeleyele, seleyi, 
selehi. seele, bêêla (bêêla) mme e seng seyele, beyela 
bêisa, modió (modió)mme e seng beyisa,begisa, behisa, 
modiwo molói, boa (boa), pêo (pêo) mme e seng moloyi, 
bowa, pewo 
diile, polaô (polaô), buisa (buisa), rua (rua) mme e seng 
diyile, polawo, buyisa ruwa 
laola, kousu (kôusu), ausi (ausi), pôô, (pôô) mme e seng 
lawola, kowusu, awusi,pogo, poho, powo 

 
4.2.2. Tiriso ya sekatumanosi y 

(a) Sekatumanosi y se tshwanetse go nna teng mo lesuping la setlhopha  sa 
ntlha (1) sa batho, mo bongweng, le fa popego e, e dirisiwa jaaka 
letlhaodi mo setlhopheng sa mafoko a a tlhaolang, kgotsa jaaka tlhaodi 
mo setlhopheng sa maina, sekao:- 

Lesupi la setlhopha sa mo- mo bongweng:- 
 

Maemo a 1 Maemo a (1a) Maemo a 2 Maemo a 3 
yô yôno yôô yôlê 
(yô) (yo o gaufi) (yôô/foo) (yo o kwa) 

 
Mo setlhopheng sa mafoko a a tlhaolang: 

Yô mogolo (yô mogolo) e seng ô mogolo 
Yô o ratang (yô o ratang) e seng ô o ratang 
Yô o bonôlô (yô o bonolo) e seng ô o bonolo. 

Setlhopha sa maina: monna yô e seng monna ô mme 
motse ô (motse o), motse ôno, motse ôô, motse ole, kgomo ê e seng yê 

(b) Lethusi la modirisopego wa pakajaanong (e telele) le kwalwa kwa ntle ga 
sekatumanosi y go le farologanya le lediri ya (go tsamaya) le le 
tshwanetseng go kwalwa ka y, sekao: - 

 

      
Ke a tsamaya, mme ke ya gaê 
A ya > ilê (phethi), êla (tiredi), isa (tirisi). 

(c) Mo dipopegong tsotlhe tse di temekang, dikatumanosi tsotlhe ga di tlhagisiwe 
mo mokwalong wa jaanong, sekao:- 

 
tshwaya > tshwaile (pakapheti) e seng tshwayile 
bolaya > bolaile (pakapheti) e seng bolayile 
tsamaya > tsamaile (pheti) e seng tsamayile 

> tsamaêla (tiredi) e seng tsamayela 
> tsamaisa (tirisi) e seng tsamayisa 
> tsamao (leina) e seng tsamayo 

 
4.3. Marefosi a mangwe a a tlisang ketsaetsego 

4.3.1. Lerefosi la tengwana 
 

Lerefosi la tengwana (w) la tumanosi o/ô ga le amogelwe mo 
mokwalong o o tlhomameng, sekao:- 

Lengôlê/lengwêlê >lengôlê 
ôtlhaa/watlhaa  >otlhaya 
metsotso/metswetswe >metsotso 
kôô/kwaô  >koo 

4.3.2. Lesupi la maemo a ntlha 

Lesupi la maemo a ntlha la letlhalosi kwa ke kwano, mme e seng 
kweno, fa popi ya letlhalosi e le kwa, mme e seng ko, sekao: - 

Tlaya kwano mme e seng tlaya kwêno kgotsa ka keno 
Fetêla kwa go êna mme e seng fetela ko go ena 
Kwa gae mme e seng ko gae 

 
4.4. Melawana ka ga ditumammogo 

4.4.1.Thefosanyo ya ditumammogo 
4.4.1.1. Thefosanyo ya f, le g le h: 

 
(a) Fa f, g, h di refosanngwa go ya ka tengwana mo lefokong, popego e e 

tlhomameng ya lefoko le le amegang e ka netefatswa ka go lebisisa 
kemofatso ya medumopuo eo mo dipopegong tse dingwe tsa mafoko 
ao. Sekao: Fa kemofatso mo modumopuong wa lefoko e le ph 
mopeleto o o tlhomameng o dirisa f, mme fa modumopuo e le kh, 
mopeleto o o tlhomameng o dirisa h, sekao: - 

fêma/gêma/hêma > khêmô 
Ka jalo popego e e tlhomameng ke hêma 

fepa/hepa > phepo 
> tlhomameng ke fêpa 

fuma/guma/huma > khumo 
> Ka jalo popego e e 

tlhomameng ke huma 
fa/ha > mphe 

> Ka jalo popego e e 
tlhomameng ke fa 

fulara/hulara > khularo 
> Ka jalo popego e e 

tlhomameng ke hulara 
ferefere/herehere > mpherefere 

> Ka jalo popego e e 
tlhomameng ke leferefere 

hofuka/lohuka > diphuka 
> Ka jalo popego e e 

tlhomameng ke lofuka 
lofofa/lohoha > diphofa 

> Ka jalo popego e e 
tlhomameng ke lofofa 

 
(b) Ka dinako tse dingwe thefosanyo ya f, g le h ga e supege bonolo 

gore ke popego efe e e tshwanetseng go dirisiwa. Mo mabakeng 
a a jalo dipopego tse di latelang di tlaa nna tse di tlhomameng: 

 
(i) fa/ha (lesupi) >fa 
(ii) fa/ge/ha (lekopanyi) >fa 
(iii) solofêla/sologêla/solohela >solofêla 
(iv) phôlôgôlô/phôlôfôlô/phôlôhôlô >phôlôgôlô 

 
(c) Mo ditlhongweng –fala, -gala le –hala, dipopego –fala kgotsa –gala di 

letleletswe fela go refosana mo mokwalong o o tlhomameng, sekao:- 

dirafala/diragala/dirahala > diragala/dirafala 
ntshofala /ntshohala > ntshofala. 

4.4.1.2. Thefosanyo ya s le š 
 

(a) Fa s le š di tlhagelela jaaka marefosi, popego s- ke 
yona popego e e tlhomameng, sekao:- 

solofela/šolofela > solofela 
supa/šupa > supa 
swaba/šwaba > swaba 
kagiso/kagišo > kagiso 
lesilo/lešilo > lesilo 

(b) š o dirisiwa fela mo mafokong a e seng marefosi, jaaka: - 

 
lešetla (karolo e e jegang ya lerapo) 

 
4.4.1.3. Thefosanyo ya ts le tš 

 
(a) Fa ts le tš di tlhagelela jaaka marefosi fa pele ga ditumanosi tsa 

morago o le u kgotsa fa pele ga sekatumanosi w, popego ya ts 
ke yona e e tlhomameng, sekao:- 

tsoga /tšoga > tsoga 
letsubutsubu/letšubutšubu > letsubutsubu 
utswa/utšwa > utswa 

 
(b) tš e dirisiwa fela mo mafokong a mo go ona ts e seng 

lerefosi, sekao: - 
 
ntšogôtlhô (molema ) 

tšale (shawl), 
ntšwa (dog) 

4.4.1.4. Thefosanyo ya tsh le tšh 
 

(a) Fa tsh le tšh di tlhagelela jaaka marefosi fa pele ga di tumanosi 
tsa morago o le u kgotsa sekatumanosi w, popego ya tsh ke yona e e 
tlhomameng, sekao: - 

tshoga /tšhoga > tshoga 
tshuba/tšhuba > tshuba 
tshwara/tšhwara > tshwara 

(b) tšh o dirisiwa fela mo mafokong a mo go ona tsh eseng lerefosi,  
sekao:- 
setšhaba (setšhaba),  
tšhôtlhô 

4.4.1.5. Thefosanyo ya fš, fy, š le šw 
 

(a) Fa fš, fy, š le šw di tlhagelela jaaka marefosi popego šw e tshwanetse go 
dirisiwa mo mokwalong o o tlhomameng, sekao: - 

fša/ša/šwa/fya > šwa 
bafša/baša/bašwa/bafya > bašwa 
mafši/maši/mašwi/mafyi >mašwi 

(b) Mo dipopong tsa tirwa fa marefosi a a tlhagelelang teng, go 
a letlelesega go dirisa popego e telele ya - iwa le setlhongwana sa 
popego e khutshwane sa tirwa – wa, sekao:- 

rafa > rašwa kgotsa rafiwa 
bôfa > bošwa kgotsa bofiwa 
lefa > lešwa kgotsa lefiwa 

4.4.1.6. Thefosanyo ya pš, tš le tšw 
 

(a) Fa marefosi pš,py tš le tšw a tlhagelelang teng, popego e e tlhomameng ke 
tšw, sekao: - 

Ntšwa/ mpša/mpya/ntša > ntšwa 
mogotšwana/ mogotšana/mogopyana/mogopšwana > mogotšwana 

(b) Mo popong ya tirwa ka madiri a a felelang ka –pa, popego e e 
tlhomameng ke tšw, le gale go a letlelesega go dirisa popego e telele ya 
tirwa –iwa. sekao- 

gapa > gatšwa kgotsa gapiwa. 
thopa > thotšwa, thopiwa 

4.4.1.7. Thefosanyo ya pšh, phy, tšh, tšhw: 
 

Fa marefosi a pšh (psh) phy, tšh, tšhw a tlhagelelang teng, 
popego e e tlhomameng ke tšhw sekao:- 

pšhêtla, phyetla, tšhetla, tšhwêtla > tšhwêtla 
mpšha, mphya, ntšha, ntšhwa > ntšhwa 
mpšhê, mphye, ntšhê, ntšhwê > ntšhwê. 

Mo popong ya tirwa ka madiri a a felelang ka –pha, popego e e 
tlhomameng ke tšhw, sekao: - 

tlhôpha > tlhôtšhwa kgotsa tlhôphiwa 

4.4.1.8. Thefosanyo ya bj, by, jw le boj 
 

(a) Fa marefosi bj, by, jw gammogo le j a tlhagelelang teng popego e 
e tlhomameng ke j, sekao:- 

bjala/byala/bjwala//jala > jala. 
bjalo/byalo/jwalo/jalo > jalo 

 
Ela tlhoko, mo go bjalwa/byalwa/jwalwa/bojalwa popego e e tlhomameng ke 
bojalwa 

(b) Mo popong ya tirwa ka madiri a a felelang ka –ba, popego e e 
tlhomameng ke — 
jwa. Le gale go a letlelesega go dirisa popego e telele -iwa :- 

rôba > rôjwa kgotsa robiwa  
tlhoba > tlhojwa kgotsa tlhobiwa 
sêba > sêjwa kgotsa sêbiwa. 

 
4.4.2. Khutshwafatso ya setlhopha sa marui 

(a) Fa kutu ya setlhopha sa mafoko a a bopang lerui, e le popi, popego e e 
khutshwafaditsweng e kwalwa jaaka lefoko le le lengwe,  

sekao:- 
 

- go:  wa gago > waago 
- gwê; wa gagwe > waagwe 
- mme wa gagwê > mmaagwe 
- bô: mmê wa bôna > mmaabo 
- tsô; rrê wa tsona > rraatsô 

 
Ela tlhoko: Mo go kgaitsadiakê, kgaitsadiô, kgaitsadiê dipopegotheo –kê, -ô, -ê 

di ikaegile ka leina, ka jalo, ga di kgaogane. 
 

(b) Fa e le gore motheo wa khutshwafatso ke leinatota le le ikemetseng ka 
bolona le le tsholang boikemelo jwa lona mo khut shwafatsong, ke 
tlogelo le momagano tse di nnang teng mo sebopegong sa popi ya 
lerui le seruiwa go supa khutshwafatso, sekao:- 

Motheo: kgosi: kgaitsadi wa kgosi > kgaitsadia kgosi 
Molefê: Mogolo wa ga Molefê > mogoloa Molefê 

4.4.3. Khuetso 

Jaaka go setse go tlhalositswe mo temeng ya 2.2.3, ntlha ya (ii), 
letshwao la khuetso ga jaana ke h e e kwalwang fa morago ga 
tumammogo. Le fa go ntse jalo, go a direga gore bakwadi bangwe ba 
refosanye ditumammogo tse di khueditsweng le tse di sa khuediwang, 
le fa seo se sa letlelelwa gotlhelele, sekao:- 

Phupu (lebitla) o siame, mme pupu, puphu, phuphu 
tsotlhe ga di amogelwe 
Phuthego o siame, mme phutego ga a siama 

Kgatlha o siame, fa kgatla a kaya kgabo, ke ka moo re 
nang le Bakgatla 
Ntlha (goreng?) o siame, mme ntla ga a amogelwe. 

 
 

4.4.4. Melawana ya mainatswako 
 

Mainatswako otlhe a Setswana a kwalwa a tshwaragane. 

Leina + Leina > Molalatladi 
Leina + Letlhaodi > Monnamogolo 
Lediri + Leina > Sejabana 
Leina + Letlhalosi > Aforikaborwa 
Letlhalosi + Letlhalosi > Bokonebophirima 

4.5. Melawana ka ga mathopiwa/maadingwa le dikgopolo tsa seeng 

Ka maadingwa/mathopiwa go tewa mafoko a a tswang kwa dipuong 
disele ka ntlha ya tlhaelo kana koketso ya mareo a Setswana. Ke ka 
moo a nang le go bidiwa mathopiwa. 

4.5.1. Nyalanyo ya mopeleto le fonoloji 

Mopeleto wa mafoko a a thopilweng go tswa mo dipuong tse dingwe o 
tshwanetse go nyalanngwa le fonoloji ya Setswana, sekao:- 

 
(a) Theo ya dinoko tse di bulegileng e tshwanetse go tsholwa e le fela 

jalo fa go kgonega mo mafokong a a fetoletsweng mo Setswaneng, 
sekao: - 

rephaboleki >   republic -Eng 
galase  >  glas - Afr 
lebokoso/pokoso >   box - Eng 
keresete >  Christ - Eng 
tlelaemete >  climate - Eng 

 
(b) Ditumammogo tse e seng tsa Setswana di tshwanetse go fetolelwa 

mo Setswaneng, sekao: - 
lethompo < ithumbu – isiXhosa 
Sethosa < isiXhosa. 
sekhomba < isikhumba – isiXhosa 

 

(c) Tumatlhaamarama [ l ], tumapou [m] le tumarinini [n] di tshwanetse 
go kwalwa gabedi fa modumo o o fetoletsweng ka fonoloji ya 
Setswana o na le tlhotlheletso mo modumong wa dinoko, sekao:- 

 
         llere        < leer (bontsi dillere) 

         llôtô       < lood (bontsi dillôtô) 

mmepe < map (bontsi mebepe) 
mmese < mus (bontsi mebese) 
nnôtô < naught (bontsi bônnôtô) 

nnalete < naald (bontsi dinnalêtê) 
 

(d)  Le fa tumammogo l mo mabakeng a mantsi e sa tshwanela go salwa    

morago  ke tumanosi i kgotsa u, mo maadingweng mangwe go a    
kgonega gore i le u di ka latela l :- 

pilesi/pilisi (Eng- Pill) > pilisi 
ole/oli (Afr- Olie) > oli 
wulo/wulu,(Eng-Wool) > wulu 
balone/balune (Eng-Baloon) > balune 

4.5.2. Nyalanyo ya mareo a boditšhaba le sebopego sa phetolelo ya 
Setswana 

 

(a) Mo mabakeng a mantsi mareo a boditšhaba kgotsa a a leng teng mo 
dipuong tse dingwe, a tshwanetse go tsewa a le mo sebopegong sa 
phetolelo ya Setswana, sekao:- 

 

mmitara < meter 
themometara < thermometer 
motšhini < machine 
selefera < silver 
fonoloji < phonology 
saekholoji < psychology 
akhioloji < archaeology 
mmagaseterata < Magistrate 

 
(b) Fa kgopolo e tlhagisiwa ka mafoko a a farologaneng mo dipuong tse di 

farologaneng go tshwanetse ga diriswa lereotlhaloso le le  itlhametsweng 
la Setswana e tshwanetse go tlhophiwa, sekao:- 

sefofane < aeroplane, vliegtuig 
sethuuthuu < motorbike, motorfiets 
seyalemowa/ seromamowa < wireless set, 

draadloostoestel, 
  kgôtlaomonê                         <       syrup, stroop 

 
(c) Fa fonoloji ya Seesimane kgotsa Seaforikanse e le gaufi le ya 

Setswana, lereo le le gaufi le tshwanetse go fetolelwa mo fonolojing ya 
Setswana, jaaka:- 

           Banka < bank     (Afrikaanse) go na le go 
tswa mo go bench 
(English) 

        setêmpê   < stamp  (English) go na le go tswa 

mo go seël (Afrikaanse) 
 

namunê/lamunê <lemoen  (Afrikaanse) go na le go 
tswa mo go orange 
(English) 
 

        faatuku    < vadoek (Afrikaanse) go na le go 
tswa mo go dish-cloth 
(English) 

 
      kuranta  <      koerant (Afrikaanse) go na le go 

tswa mo go newspaper 
(English) 

 
    khorase < chorus  (English) go na le go tswa 

mo go refrein (Afrikaanse) 

(d) Fa go kgonega go fetola lefoko la Seesimane kgotsa Seaforikanse le le 
kayang selo se le sengwe mo fonolojing ya Setswana, popego nngwe le 
nngwe kgotsa tsoopedi di a amogelesega, sekao:- 

panana le pisang < banana le piesang 
pêntê le fêrêfê < paint le verf 
aena le tereika < iron le stryk 

 
4.6 Melawana ka ga kgaoganyo le tshwaraganyo ya 

ditlhopha tsa mafoko 

Ela tlhoko: Bothata jwa kgaoganyo ya mafoko bo tlholwa ke go dirisiwa ga 
mafoko e le ditlhopha. Ka gonne tiriso ya mafoko ke yona e e 
botlhokwa mo molebong o mošwa wa go ruta puo, go botoka go 
sekaseka kgaoganyo ya mafoko go ikaegilwe ka ditlhopha tsa 
mafoko. 

 
4.6.1. Setlhopha sa mafoko a letiro: 

(a) Dithuanyi tsa madiri di tshwanetse go kgaoganngwa le dithito tsa 
madiri, sekao- 

Ke tsamaya – Ke tsamaya le Papi, Ke a tsamaya E kete, E rile, 
Ya re, O ka re 

 
(b) Dithuanyisedirwa, (ntle le mmui le mmuiwa mo bongweng fa di 

latelwa ke madiri a a simololang ka b,) di kwalwa di eme ka botsona, 
sekao:- 

Ó a go rata 
Ó a mo batla > o a mmatla. Ba a di batla 
Ga a go rate 
O a nthata 

(i) Thuanyisedirwa ya mmui mo bongweng gammogo le 
setlhongwa sa leitiri i- se tshwanetse go tshwaraganngwa le 
lediri le le se latelang ka  dinako tsotlhe, sekao:- 

 
Thuanyisedirwa, mmui, mo bongweng- 

 
O a nthata. Ba a mpona 
Setlhongwa sa leitiri- 

Ke a ithata. Re a ithata 

(ii) Thuanyisedirwa, mmuiwa, mo bongweng, e tshwanetse go 
tshwaraganngwa le lediri le le e latelang fa lediri la go nna jalo le simolola 
ka b, sekao:- 

Ke a mo batla e nne ke a mmatla 
Ke a mo bolaya e nne ke a mmolaya 
mo + b > mm ka tshwaetsano. 

(c) Popo ya taelo ka popi kê/kô, popo ya tlwaelo ka bê/bô le popo ya kanelo ka/ 
ba:dipopi kê,bê/bô le ba di kwalwa di kgaogane, sekao:- 

· Popo ya taelo kê /kô 
a kê /ko tlê 
a nkê /nko tlê  

· Popo ya tlwaelo ba/bê/bô 
o a ba/be/bô a tla 

· Popo ya kanelo ba/bê/bô 
                               o a ba/be/bô a tla 

 
4.6.2. Setlhopha sa mafoko a a tlhalosang 

(a) Dipopi tsa tlhalosi go, ka, kwa, kwa go, ka fa, ka kwa, mo go, ke, le le 
ga, di kwalwa di kgaogane, sekao:- 

go êna, ka pelê, kwa gae, kwa go rrê, ka fa têng, ka 
kwa ntlê, mo go botlhoko, ke kgôsi, le malomê. 

 
Ela tlhoko: Bona karogo mo lebakeng la popi e fa e dirisiwa le matlhaodi le 

dipalo kwa ntle ga setlhopha sa ditlhogo fa tlase. 
 

(b) Fa popi ga e latelwa ke matlhaodi kgotsa dipalo kwa ntle ga setlhopha 
sa ditlhogo, e tshwaraganngwa le mafoko a go nna jalo, sekao:- 

 
Dipalo, nngwe go ya go lesome le kwa godingwana fa setlhopha sa 
ditlhogo se tlogelwa, sekao:- 

gangwe, galesomê, gamasometlhano, gaketetharo. 
 

Matlhaoditota ka gonne setlhopha sa ditlhogo se a tlogelwa ka dinako 
tsotlhe, sekao:- 

gantsi, gagolo 

(c) Popi ya tlhalosi se-, fa e dirisiwa le maina kgotsa dikutu tsa matlhaodi, 
e tshwaraganngwa le tsona. sekao:- 

  
Ke mo itse segolo  
Tsamaya sentle 
O ja sephologolo 
Tshwene ke phologolo sekamotho 

 

4.6.3. Setlhopha sa mafoko a a kopanyang 

Dipopi tsa makopanyi mo dipopong tse di latelang di kwalwa di kgaogane, 
sekao:- 

le gôna, le gale, ka gonne, le fa go ntse jalo, ka ntlha ya, le 
fa, le go le jalo. 

 
4.6.4. Setlhopha sa mafoko a a supang thuo 

Dithuanyi tsa marui di kwalwa di kgaogane le dikutu, kwa ntle le fa di 
khutshwafaditswe. Leba 4.4.2. wa me/ka, wa gago, wa gagwê, tsa gagwê, 
wa lona, ya lona, jalojalo 

4.6.5. Setlhopha sa mafoko a a tlhaolang 

(a) Fa motheo e le wa letlhaoditota kgotsa palo, popi ya lesupi e kwalwa 
e kgaogane le dikutu, sekao:- 

yô montlê ba bararo. 
 

(b) Fa motheo e le wa lediri kgotsa wa setlhopha sengwe sa mafoko 
mme e se matlhaodi, dithuanyi di kwalwa  di kgaogane le dikutu, 
sekao:- 

tsê di fulang < fula 
yô o molemo < molemô ô 
o gaufi < gaufi 
ke le esi < esi 
nna ke le nosi < nosi 

 
(c) Dikutu tse di tlhaolang di kopanngwa le ditlhopha tsa tsona tsa 

maruanyi: -fe, -pê, -ngwe, -sele, -tlhê, 
sekao:- 
basimane bafe le bafe 
selêpe sepê, motho mongwe, banna basele, dikgomo tsotlhe, 

4.7 Melawana ka ga dipopo tse dingwe tse di farologaneng 

(a) Lethusi sena le kwalwa le tshwaragane fa se na / se na le  ya 
popego ya kganetso yona e kwalwa e kgaogantswe. sekao:- 

 
o tlile ke sena go ja (morago ga nako) 
o tlile ke se na sepe (go sa tshola) 
o tlile ke se na le fa e le madi (go sa tshola 

sepesepe) 

(b) seka / se ka: 
Leetsi seka le kwalwa le tshwaragane mme se ka wa 
modirisotaolo mo kganetsong o kwalwa a kgaogane, sekao:- 

ó re seka (leetsi) 
ó se ka (modirisotaolo) 

 
(c) Malatlhelwa a a bopiwang ke ditlhopha tsa mafoko, a kwalwa a 

kgaogantswe. Fela go na le malatlhelwa a a kwalwang e le lefoko le 
le lengwe, sekao:- 

Mmalo nna wee! Bakgatla ba ntsetse! Mmaloo! Ijoo! 
Mogalammakapaa! 

(d)  Lethusi e le dirisiwa fela le lediri tla mo pakajaanong, mo tirisong le 
kwalwa le kgaogane jaaka modirisopego walona a, sekao:- 

ó e tla/o a tla ó a tsamaya

5. MELAWANA YA   MATSHWAOPUISO 
 

Matshwao a a latelang a puiso a dirisiwa mo mabakeng a a latelang: 

. Khutlo: E tla kwa bokhutlong jwa polelo le mo popong ya 
dikhutshwafatso dingwe. 

Dikao:- Monna o tsamaya le mosadi wa gagwe. jj. > jalojalo 
k.g.r. > ke go re 
 

; Phegelo: E kgaoganya polelwanakutu le dipolelwanakala, 
sekao:- O mo solofeditse go mo tsholela bana; go mo ntshetsa 
bogadi; go mo direla tsotlhe. 

 
E ka dirisiwa gongwe le gongwe go emela lekopanyi, 
sekao: Go mo ntshetsa bogadi; go mo direla tsotlhe. 

 
E kgaoganya dilo tse di buiwang ka go latelana; 
sekao: Wena, tsamaya; wena, tlaya kwano; wena, nna fa fatshe. 

 
Pele ga nopolo fa puo e ntse e tsweletse; 
Sekao  

 
Mo gare ga dipalo; 
sekao: Mo dingwageng tsa bo2001; 2004; 2007 le 2008 o fodile mabele. 

 
Go kgaoganya dipolelwana tsa modirisotaelo. 
sekao: Wena, tsamaya; wena, tlaya kwano; wena, nna fa fatshe. 
 

, Phegelwana: E kgaoganya dipolelo, dipolelwana, maina, maemedi, 
matlhaodi, jalojalo, tse pedi kgotsa go feta tse lekanang ka boleng. 
sekao:- Lebolobolo o ne a reka dinku, dipodi, dikatse le dipolase. 

 
?  Potso: E dirisiwa fa morago ga polelwana e e botsang potso le fa o 

sa tlhomamise sengwe. 
  Dikao:- Ponalo o bolailwe ke mang?  

O tswa kae? 

: Khutlokhutlo: Pele ga nopolo, jaaka fa go  
go tlhagisa lenaneo la sengwe. 

  sekao:-  
: - Khutlwanathaladi: Ke khutlokhutlo e e nang le thaladi, mme le yona e dirisiwa go 

tlhagisa lenaneo la sengwe; go tlhagisa dikao; jalojalo.

sekao:-O mo file dilo di le mmalwa, sekao:- sukiri, mae le borotho. 

! Tsiboso/kgakgamalo: Letshwao le le dirisiwa morago ga kakgelo ya 
 maikutlo afe kgotsa afe. 

sekao:- O a ntlwaela selo towe! 
Aowi, o iketse badimong! Ija! 

 
“   ” Ditsejwana: Di dirisiwa mo puosebuing le fa go nopolwa. 

Matshwao otlhe a a tlang kwa bofelong jwa polelo e e 
nopolwang a kwalwa pele ga ditsejwana; fa go neelwa dikao 
tsa tlhogo tsa maina a dikwalo kgotsa diathikele; go ntshetsa 
tswaing/rotola mafoko a a sa tshwanelang; puo ya setegeniki 
le ka ga mafoko a a rileng. 

 
Dikao:-

Motlalepule. 
   

tshwere  

Ela tlhoko: Fa nopolo e tlhagelela fa gare ga e nngwe, nopolo ya ntlha 
e dirisa ditsejwana tse pedi, mme e e mo gare e dirisa fela e 
le nngwe. 

( ) Masakana: A ka dirisiwa go bontsha ditlhaloso le ditshwaelotlaleletso; go 
sedifatsa tlhaloso ka mafoko a mangwe go efosa ketsaetsego; 
go fa tshedimosetso ya dipalopalo le dikaelo. 

  Dikao:-O tsentswe mo tirong ka gobo e lekgaitsadie 
(bojakatshika). 
O tlile ngogola (2008). 

_ Mothalwana: O dirisiwa boemong jwa masakana, khutlokhutlo go bontsha 
kgaotso le go supa fa mmui a gakwa; kgotsa kwa 
bokhutlong/tshimologong ya polelo e mmui a tsenweng 
ganong mo go yona; go tlhagisa tlhaloso kgotsa katoloso ya 
bokao,t lhaloso, koketso kgotsa kgatelelo ya bokao jwa se se 
tlang pele ga yona. 

  sekao:-Mo dikgweding tse di fetileng – Motsheganong le 
Seetebosigo – go ne go le tsididi. 

 
- Kgokedi/tlamanyi: Go gokaganya mafoko a a kayang selo se le 

sengwe. 

sekao:-Pheta-ka-pejana Tshega-ingate-seatla-ke-lapile 

 Kgwarokgwaro: Letshwao le le kayang gore lefoko, polelo kgotsa 
mogopolo o o fa godimo o boelediwa jaaka o ntse. 

  sekao:-  

… Marothodi: Ke letshwao le le supang tlogelo ya lefoko, polelwana, 
kakanyo, tiragalo kgotsa ditiragalo. 

  dikao:- A itse gore moapayabodila … 
 

’ Lenalana: Le kaya tlogelo ya tlhogo mo leineng kgotsa tlogelo sengwe 
jaaka ya thuanyo ya lerui. Ka kakaretso,ga go tlhokege go 
tshwaya tlogelo fa e se fa go na le kgonagalo ya kgakantshego 
kgotsa go ka tlhokega mo dikwalong tsa saense. Fa go 
tlhokega tlogelo e tshwa  

  sekao:-’ina lebe seromo kgomo’a gaetsho/g’etsho o n’a tlile 

 Tlatlana: Letshwaopuiso le le dirisiwang go supa tumagalapa. 

  Dikao:-Matlo go šwa mabapi. 
Mosimane o nwa mašwi. 

ˆ Tlhoro: E dirisiwa go bontsha pharologanyo mo ditumanosing ê le e, o 
le ô. 

  Dikao;- Pôô ke kgomo fa poo! e le modumo wa hutara. 
Selêpê sa magagana se bogale thata. 

 

‘ Segalogodimo  

  le 

              Segalotlase:     Matshwao a a fa godimo a tlisa pharologano ya 
bokao mo mafokong a a kwalwang ka go tshwana. 
Matshwao a segalo a tshwanetse a sekasekwa ka 
mokgwa   o le mongwe jaaka tiriso ya tshupamodumo mo 
ditumanosing,ke gore matshwao a segalo a tshwanetse 
go dirisiwa fela fa go na le kgonagalo ya kgakantshego 
kgotsa mo dikwalong tsa saense. Matshwao a segalo a a 
tshwanetseng go dirisiwa ke a tobetso e e bogale ( ) mo 
segalong se se kwa godimo, le tobetso e e bonolo (`) mo 
segalong se se kwa tlase, sekao:- 

Dikao:- sè reke; sé reke. 
kè motho; ké motho; 
ò ya kae?; ó ya kae?. 

 
Ela tlhoko: Matshwao a a fa godimo a dirisiwa gantsi mo ditirong tsa saense kgotsa 

bonetetshi le fa go nnang le ketsaetsego ya bokao mo 
mafokong a a kwalwang ka go tshwana. 

6. MELAWANA YA TIRISO YA DITLHAKAKGOLO 
 

Ditlhaka tse dikgolo di tshwanetse go dirisiwa fela mo mabakeng a a 
latelang: 

(a) Mo tshimologong ya mola. 
(b) Mo maineng a batho, a mafelo, maina a merafe le ditšhaba, dipuo, le mo 

leineng la Modimo; mo mabakeng a go nna jalo, tlhaka ya ntlha ya 
lefoko e tshwanetse go kwalwa e le tlhaka e kgolo, e seng tlhaka ya 
ntlha ya kutu, sekao:- 

Modise; Ditsobotla; Tshwane; Modimo; Motswana; Batswana; 
Sekgatla; Setlokwa, Bantsho, Basweu. 

 
Tiriso ya ditlhakakgolo mo maruanying le mo maemeding mo 
tumelanong le mmuisiwa mo bongweng, kgotsa le leina la Modimo, e 
tshwanetse ya tlogelwa, sekao:- 

Re a go rapela wena Modimo, gore o re thuse. Modise, wena wa 
reng? 

 
Ela tlhoko: Fa mainatota a ntsifadiwa ka tlhogo bo-, tlhaka ya ntlha ya 

leina e tshwanetse go kwalwa ka tlhaka e kgolo, mme e seng 
tlhogo, fa e se fa e le lefoko la ntlha mo moleng, 

 
sekao:- Ke bone boTabane maabane;  
               BoTabane ba tlile. 

 
(c) Ditlhakakgolo gape di sa ntse di ka dirisiwa mo tlhakeng ya ntlha ya 

leinakemo. Fa mainatota a ditheo a bopiwa ka maina/ setlhopha sa 
mafoko a a farologaneng, ditlhaka tsa ntlha tsa maina ao di kwalwe ka 
ditlhakakgolo. 

Lekgotla la Bosetšhaba la Puo ya Setswana (LBPS) 

7. MELAWANA KA GA DIKHUTSHWAFATSO 
 

Dikhutshwafatso mo Setswaneng di ka dirwa ka fa tlase ga mabaka 
a le mararo a magolo. 

7.1. Kwalo ya ditlhaka tsa ntlha 
 

Go ka kwalwa ditlhaka tsa ntlha tsa mafoko a a khutshwafaditsweng. 
(Abbreviations 

 
(a) Mo popong ya dikhutshwafatso dingwe, go tsewaditlhaka tsa ntlha tsa 

mafoko a a bopilweng. Fa khutshwafatso e le ya ditlhakakgolo ga go 
dirisiwe dikhutlo. 

 
Dikao:  LBPS. Lekgotla la Bosetšhaba la Puo ya Setswana 

MBB.   Mokgatlho wa Bokeresete wa Bašwa 
BABD. Boto ya Aforikaborwa ya Dikelotheo 
MPAB. Mophato wa Phemelo wa Aforikaborwa 
DSAB. Ditirelo tsa Sepodisi tsa Aforikaborwa 

(b) Fa khutshwafatso e le ya ditlhakannye go dirisiwa khutlo fa morago ga tlhaka 
nngwe le nngwe. 

Dikao: k.g.r. Ke go re 
k.n.j. Ka ntlha ya jalo 
s.k.g.r. Se se kaya gore 
k.j. Ka jalo 

(c)  Fa dikhutshwafatso tsa dikarolopuo di bopiwa ka go dirisa ditlhaka tse di 
tswang mo lefokong leo, go dirisiwa khutlo ka fa morago ga ditlhaka tsotlhe. 

Dikao.  ld. lediri 
ln. leina      ldrw. ledirwa sk. sekao 

 
(d) Fa go khutshwafatswa dikhutlo tsa lefatshe go dirisiwa tlhaka ya ntlha le ya 

boraro ya lefoko leo. 

Dikao: Bk. Bokone 
Br. Borwa 
Bp.Bophirima 
Bt. Botlhaba 
 

(e) Dikhutshwafatso tsa dilekanyetsi. 

Mabapi le dikhutshwafatso tse, go tlaa dirisiwa dikhutshwafatso tse di 
amogetsweng tsa Boditšhaba, mme di tlaa khutshwafadiwa jaaka di ntse mo 

                 Sekgoeng. 

Dikao:               l.        litara 
kg.  kilogerama 
g.  gerama 
km.  kilomitara 
m.  mmitara 
cm.  Sentimitara 
ha.  heketara 
sq.m.  sekweremitara 

 
7.2 Popo ya diakeronimi 

Akeronimi ke lefoko le le bopiwang ka ditlhaka kgotsa dinoko tsa ntlha tsa 
mafoko a a bopang leina (la mokgatlho, setheo, bolwetse, sedirisiwa, jj). 

 
(a) Mo tlhamong ya diakeronimi tse di latelang go filwe dilekanyi tsa tsona tsa 

dipuo tse dingwe go sedimosa. 

Dikao:    
MOTEBABO (SADTU): :Mokgatlho wa 

Temokerasi wa Barutabana wa Aforikaborwa 
MOKGWEDIA (SAFA): Mokgatlho wa Kgwele ya Dinao wa 

Aforikaborwa 

MOBASE: (SWA): Mokgatlho wa Bakwadi wa Setswana 

MOBABO (COSATU): Mokgatlho wa Badiri wa Aforikaborwa 

SEBABO (SAMIFRA): Sekaulengwe sa Baruti sa Aforikaborwa  

SEBODI (NASA): Setheo sa Bosetšhaba sa Disutlhalefaufa 
   

(b) Diakeronimi tse di latelang di setse di tlwaelegile, mme di tlaa amogelwa 
jaaka di ntse; 

AIDS: Acquired Immune Deficiency Syndrome (Segopalwetsetlhaelotshouto) 

FIFA: Federation of International Football Associations (Mokgatlho wa 
Boditšhaba wa Kgwele ya Dinao - MBKD) 

(c) Dikhutshwafatso tsa maina a dithutego tse di fitlheletsweng tsa 
diyunivesithi le ditheo tse dikgolwane ga di fetolwe; 

 
Dikao:   BA: Baccalaureus Artium 
 BSc: Bachelor of Science 

LLB: Bachelor of Laws 
BCom: Bachelor of Commerce 

7.3. Thipo ya mafoko 

(a) Go tlaa dirisiwa tlhogo ya leina le tlhaka e e latelang, mme fa go na 
le ketsaetsego go tlaa tsenngwa tlhaka ya ntlha ya noko e e latelang; 

 
Dikao: Mok. Mokaedi 

Mop. Moporofesara 
Mor. Moruti 
Moef. Moefangedi 
Ng. Ngaka 
Moh. Mohumagadi 
Mokh. Mokhuduthamaga 
Mob. Mobišopo 
Mot. Motlotlegi 
Mokan. Mokanseliri 

 
Maina a mangwe ga a tsamaelane le molawana o o fa godimo mme go ka 

 
(a) dirisiwa tlhogo ya leina le tlhaka/ditlhaka tse di fitlhelwang mo leineng leo go 

tila ketsaetsego; 

Dikao:    Mook Mookamedi 
Mopr. Moporesidente 
Mopf. Moporofeta 
Mohn. Mohumagatsana 
Tk. Tonakgolo 
Tt. Tautona 
Mna. Morena 
Mokhan. Mokhansela

8. MELAWANA YA GO KWALWA GA DIPALO 
 

(a) Dipalo di tshwanetse go kwalwa di simolola ka ditlhogo tsa maina. 
Ditlhogo di se ka tsa tlogelwa gonne di supa gore dipalo di wela mo 
setlhopheng sefe, jaaka, sa Le- / Ma- le sa, Se- / Di- . 

Dikao: 10         >    lesome 
20      >    masomepedi  
1000  >  s e k e te  
2000   >   diketepedi 

(b) Dipalo di tshwanetse go kgaoganngwa ka dikete, makgolo, 
masome le metso, mme masome le metso tsona di tshwanetse go 
tshwaraganngwa. 

Dikao: 
100 >  lekgolo 
152 > lekgolo masometlhanopedi 
2 152 > diketepedi lekgolo masometlhanopedi 
2 252 > diketepedi makgolopedi masometlhanopedi 
100 000 > diketekgolo 
200 000 > diketekgolopedi 
1 000 000 > milione 
1 000 000 000         >          miliate 
1 000 000 000 000  >         bilione 
1 000 000 000 000 000 000    >  terilione 
1 000 000 000 000 000 000 000 000  > kwaterilione 

(c) Fa go buiwa ka bontsi jwa dipalo go tlaa dirisiwa 
tlhogo bo- Dikao: 

bolesome (10 le 10 le 10 jj), 
bolesomepedi (12 le 12 le 12 jj), 
bolekgolo (100 le 100 le 00 jj) 

 
(d)  Fa go kwalwa dipalophatlo di felelela ka -ng 

Dikao:  nngwetharong 
 

 
½ > nngwepeding, halofo kgotsa seripa 
1/100 > nngwelekgolong 

9. MELAWANA YA GO KWALWA GA MAINA A 
BATHO, MAFELO, DIKGWEDI LE DINAKO 

 
9.1 Melawana ya go kwalwa ga maina a batho 

 
a) Ka kakaretso molao ke gore mainatota a batho a tshwanetse go 

peletiwa mo popegong ya ona ya tshimologo, jaaka batho ka bobona 
ba a dirisa, sekao:- 

Rakgoale, Khama, Ramaboea, Radichaba, Van 
Rensburg, Pieter Maritz, Robert Bruce, David 
Livingstone, Beckett, Murray. 

 
Mo mabakeng a a ntseng jalo, matshwao a na le mosola o o 
tshwanang le wa puo e maina a tswang mo go yona kgotsa jaaka a 
dirisitswe mo mokwalong wa bogologolo. 

 
b) Mainatota a batho a a simololang ka Ra, a tshwanetse go kwalwa ka R 

a le mongwe, mme a a kayang Rraagwe motho kgotsa mokete, one 
a tshwanetse go kwalwa ka boR ba babedi, sekao:- RraPitso. 

 
c) Mabapi le maina a Beibele, mopeleto o o dirisitsweng mo phetolelong 

ya bofelo e e amogetsweng ya Beibele o amogelwe jaaka o o 
tlhomameng. 

 
9.2 Melawana ya go kwalwa ga maina a mafelo 

 
(a) Maina a Setswana a mafelo a tshwanetse go peletiwa go ya ka 

mokwalo o mošwa mme e seng go ya ka mepeleto epe ya pele e e 
mo dipuong tsa Yuropa, sekao:- 

 
Mafikeng e seng Mafeking  
Gaborone e seng Gaberones  
Bonwatau e seng Bonaatau 
Sekhukhune e seng Sekukuni/ Secoecoeni,  
Botshabelo e seng Bochabelo 
Pudumong e seng Pudimoe  
Moshaweng e seng Moshawing  
Musina e seng Messina  
Khunwana e seng Kunana 

 
(b) Maina a e seng a Setswana a sekasekwa botoka ka fa tlase ga dintlha 

di le pedi tse di fa tlase, le gale fa go setse go na le popego e e rileng 
e e *amogetsweng, le fa e sa dumelane le dipopegotheo tsa popego 
ya puo ya Setswana, popego eo e ka amogelwa. 

 
(c) Molawana o o nepagetseng wa mafoko: Bokonebophirima. 

Mangwe a farologana thata le mmuo wa tlwaelo. 
Dikao: Maratswane o tlwaetswe ka Marapyane 

 
Fa leina la lefelo le na le sebopego sa boditšhaba kgotsa sa dipuo tse dingwe, 
bogolosegolo jaaka fa gare ga Seesimane le Seaforikanse, ke gore, fa go dirisiwa 
popego e e tshwanang mo dipuong tse di farologaneng, le tshwanetse go tsholwa 
mo popegong eo mo Setswaneng, sekao:- 

 
Pretoria, Johannesburg, Durban, Kimberley, Port Elizabeth. 

 
(i) Fa leina le fetotswe go tshwanela  dipopego  tsa dipuo tse di farologaneng, 

phetolelo ya leina la go nna jalo mo Setswaneng e siame, sekao:- 
 

Kapa, tsh. Cape Town/Kaapstad; 
Egepeto tsh. Egypt/Egipte; 
Fora tsh. France/Frankryk; 
Amerika tsh. America/Amerika; 
Yuropa tsh. Europe/Europa; 
Foreisetata tsh. Free State/Vrystaat. 

 
Ela tlhoko: tsh. jaaka e dirisitswe fa godimo e raya tshimologo 

 
Ela tlhoko: Mo maineng a mafelo a e leng mainatswako, maina ao a kwalwa a 

tshwaragane. Maina a mafelo a a amogetsweng jaaka Gouteng  
(Johannesburg), Tshwane (Pretoria), Mangaung (Bloemfontein), 
Teemaneng (Kimberley), Sefatlhane (Zeerust), Huhudi (Vryburg), 
Tlhabane (Rustenburg), jalojalo, a tshwanetse go tsholwa fela jalo e 
bile go rotloediwa gore go dirisiwe ona mo dikgannyeng tsotlhe tsa 
Setswana. 

1.1 Melawana ya go kwalwa ga maina a dikgwedi 

Dikgwedi tsa Setswana tota di ne di le lesometharo, di se lesomepedi jaaka 
go ntse gompieno. Kgwedi ya ntlha ya ngwaga wa Setswana e ne e le 
Lwetse fa ya bofelo e ne e le Phatwe. Se se raya gore dikgwedi tsa ngwaga 
wa Setswana di ne di rulagane jaana: Lwetse, Diphalane, Ngwanaitseele, 
Sedimonthole, Morule, Firikgong, Tlhakole, Mopitlwe, Moranang, 
Motsheganong, Seetebosigo, Phukwi, Phatwe. Boammaaruri ke gore 
kgwedi ya Setswana e na le malatsi a le masomepedirobedi (28). 
 
Ka re setse re dirisa dikgwedi di le lesomepedi, ka ntlha ya pudulogo ya 
bophirima, dikgwedi di tshwanetse go kwalwa, go kgaoganngwa le go 
tlhomaganngwa ka mokgwa o o ntseng jaana; 

• Firikgong 
• Tlhakole 
• Mopitlwe 
• Moranang 
• Motsheganong 
• Seetebosigo 
• Phukwi 
• Phatwe 
• Lwetse 
• Diphalane 
• Ngwanaitseele 
• Sedimonthole 

1.2 Melawana ya go kwalwa ga dinako 

Dinako tsa Setswana ga di tshwane le dinako tsa Sekgoa. Dinako tse di 
kwadilweng ka fa thoko ga tsa Setswana mo dikaong tse di fa tlase di 
dirisiwa go lekanyetsa fela. O tlaa ela tlhoko gore dinako tseno di laolwa 
thata ke letsatsi, mme di a farologana fa go tla mariga. Gape dinako tse di 
laolwa ke dinako tse ditiro tse di diragalang ka tsona. 

Ela tlhoko: Mo nakong, khutlokhutlo (:) e dirisiwa boemong jwa u 
ya ura 
 

Phakela:  02:00 – 12:00 

- 
- 
- 
- 
- 
- 
- 
- 

Sethoboloko: 12:00 

- Tadi e amusa: 11:00 – 13:00 
 

Thapama: 12:00 – 16:00 

- Maneelo a dikonyana: 16:00 
- Maneelo a dinamane: 17:00 
- Mampa a kolobe: 17:00 – 18:00 

Maitseboa /Mantsiboa 18:00 – 23:00 

- Lotlatlana: Fa letsatsi le phirima 

Makuku a banna: 
Dikoko tsa ntlha di lela: 

02:00 – 03:00 
03:00 

Mahube a naka tsa kgomo: 03:00 – 04:00 
Dikoko tsa bobedi di lela: 04:00 
Makuku a basadi: 04:00 – 05:00 
Dikoko tsa boraro di lela: 05:00 
Fa di ya go phoka: 06:00 
Fa di tlwaela mafulo: 11:00 

Maitseboa: 21:00 – 22:00. 
- Maitseboa a magolo: 22:00 – 23:00 

Bosigogare:  24:00 

- Fa thete e raletse, 
- Nako ya baloi, 

Fa diphiri di ya go nwa

